
36. YASIN (YASIN) 
Suet ke-36: 83 ayat 

 

Ngen sembut gen Allah De Maho 
Pengasiak, Maho Penyayang. 

1. Yasin. 

2. Demi Al Quran de penuak hikmah. 

3. Sesungguakne ko temasuk dikup kundei 
utusan-utusan (Tuhan). 

4. (De ade) neak das dalen de lu us. 

5. (wahyu) de tenu‟un kunei De maho kuaso, 
De  maho penyayang. 

6. Supayo ko melei penginget magea kaum de 
bak-bak tobo o ati perneak melie pengiget, 
kareno  tobo o lalai. 

7. Sesungguakne mestai tejijai de nadeak 
(Tuhan) magea de dau tobo‟o, kerno tobo 
o coa ade de pecayo ne. 

8. Sesungguak ne Keme bi masang lenggau, 
neak kagen tobo „o, sudo o tagen tobo o 
(neket) moi dagaune, sehinggo tobo o 
tetanggeak. 

9. Dan keme menea neak adep to bo o ket, 
neak belakang tobo o ket (kulo) sudo o 
keme temutup matai tobo o, sehinggo to 
bo o coa dapet mengeliak igai. 

10. Dan Serai bae bagi tobo o jano udi melei 
penginget ngen si, atau udi coa  melei 
penginget  , tobo o tep coa  pecayo. 

11. Sesungguak ne ko hanyo melei penginget 
magea tun de lok temotoa penginget o,   
dan de saben ngenTuhan De maho 
pemueak, walaupun si coa kemleak Ne, 
mako kelei bah ngen si kabar baik 
keampunan  ngen  pahalo de muliyo. 

12. Sesungguakne Keme midup tun-tun matei, 

dan keme cematet jano de sudo tobo o 
kemerjo (menae) dan kes-kes de teninggea 
tobo o . Dan jano bae Keme kemopoa neak 
lem pelbei kiteb de nyato (Lawh Mahfuz). 

13. Dan kenea bah do inde magea tobo o  awei 
penduduk do negerei ketiko teko mindi  
tun-tun de nutus (mindi). 

14. (Adebah) sewaktau Keme mutus magea 
tobo o duwai utusan, keduawai ne nelatok 
tobo o mike, sudo o Keme kemwet ngen 
(utusan) ketelaw. Mako katelaw ne madeak 
“sesungguakne keme yo adebah tun-tun de 
nutus magea kumu dau yo.  

15. Tobo o jemawab, udi cuma manusio awei 
keme yo. Dan  Allah De Maho Pengasiak 
coa temu‟un jejano, udi yo coa luyen 
kecuali pengike. 

16. Tobo „o madeak; Tuhan keme namen 
bahwo sesungguakne keme yo niyen nutus 
magea kumu dau yo. 

17. Dan kewajiban keme coa luyen kecuali 
semapei (perintah Allah) de nyato. 

18. Tobo jemawab :”Sesungguakne keme 
benasib malang kerno udi, sesungguak ne 
amen udi coa bedan (majok keme), niscayo 
keme meluk udi ngen butau,dan udi  pasti 
meding sikso  de gis  kundei keme”. 

19. Utusan-utusan o medeak “malang udi o 
adebah kerno udi dewek. Janokah udi 
pernah nelei pengiget (udi macam keme)? 
Sebenea ne udi adebah kaum de melapau 
batas. 

20. Dan teko bah kundei ujung kota, dikup 
semanie (Habib an Najjar) gagulut si 
madeak;”Oi kaumku, totoa bah utusan-
utusan o. 

21. Totoa bah tun de coa minoi bales magea  

udi: dan tobo o adebah tun-tun de dapet 

petunjuk. 

                

 

              

         

                     

              

                    

            

                     

 

               

                     

            

 

                    

     

 

                 

          

                      

 

 

 


